
A minɛna abudulahi den hitana la rakasika do a ko: ne ye seli dɔ seli Musa fà
nɔ fɛ asiarika do, tuma min a seera seli sìgìli yɔrɔ ma cɛ dɔ ko: seli ni ɲumanya
ni jaka gun na ɲɔgɔnna kurana kɔnɔ, a ko: tuma min Musa fà asiarika tilala seli
la a y'a yɛlɛma a ko: jɔn ye kuma n fɔbaa ye? Jàma y'a mankun, o kɔfɛ a ko: jɔn

ye kuma n fɔbaa ye? Jàma y'a mankun? O kɔfɛ a ko: a dɔla e de y'a fɔ yaa
hitɔni? A ko ne m'a fɔ ? Wa tuɲa na ne siranna i kana ne bìsìgiya, cɛ dɔ ko o la
jàmà la, ne de y'a fɔ, n ka laɲini tun tɛ foyi ye fo hɛɛrɛ, Musa fà ko: yali aw t'a
dɔn aw ka kan ka min fɔ aw ka seli la wa? Kira ye laseeli kɛ anw ye nɛɛma ni

kisi b'a ye a y'a ka sunna bange anw ye k'an ladɔnniya an ka seli la, a ko: <>,
kira ko nɛɛma ni kisi b'a ye : <>, kira ko nɛɛma ni kisi b'a ye <>.

Sahaba Musa fà asiarika ye seli dɔ kɛ Ala diɲɛna a ma, tuma min a seera sìgìli fɔlɔ
ma seli kɔnɔ seereya kumakan bɛ kalan yɔrɔ min, selibaa dɔ y'i kan to a kɔfɛ : seli
túgúra baaraɲuman ni jaka la kurana kɔnɔ, tuma min Musa fà tilala seli la Ala
diɲɛna a ma a y'a ɲɛsin kɔmɔgɔw ma, a y'u ɲininka: jɔn ye nìn kuman n fɔbaa ye:
seli túgúra baaraɲuman ni jaka la kurana kɔnɔ!? Jàma y'i mankun, mɔgɔsi ma kuma
u la, a ye ɲininkali taanikasegin, mɔgɔsi m'a jaabi, Musa fà asiarika ko: a dɔ la e de
y'a fɔ yaa hitɔmi ! K'a d'a ka cɛsiri kan a n'a gɛrɛɲɔgɔnyali Sahaba Musa fà la ani
balimaya, o min b'a to jalakili tɛ tɔɔrɔ kɛ, ani yaasa walekɛbaa yɛrɛyɛrɛ b'a yɛrɛ
yiran, hitɔmi y'a nankari, wa a ko: ne siranna i ka na ne bìsìgiya ni nìn walen n ye
ka n jalaki; o kɛlen dɔ y'a kanto jàma la: ne de y'a fɔ, n ka làɲini tun tɛ foyi ye fo
hɛɛrɛ, Musa fá y'i kanto a ma ladɔnniyali boloma: yali aw t'a dɔn aw bɛ min fɔ aw
ka seli kɔnɔ wa?! O ye nankarili de ye ka bɔ a yɔrɔ, o kɔfɛ Sahaba Musa fà ye
kibaruyali kɛ k'a fɔ ko kira ye laseeli kɛ olu ye nɛɛma ni kisi b'a ye don dɔ, a y'a ka
sariya bange u ye, k'u ladɔnniya seli la, a ko nɛɛma ni kisi b'a ye: N'aw bɛ seli aw
y'aw ka safa jɔ k'a tilen, o kɔfɛ mɔgɔ dɔlakelen ka kɛ alimamu ye, ni alimamu ye
seli donni kibaru fili, aw fana k'a ka kibarufili ɲɔgɔn kɛ, n'a ye kurana dayɛlɛ suran
kalan ka see Ala kumakan ma: { {i dimina minnu kɔrɔ ani minnu filila olu ka sira
kotɛ}[ Dayɛlɛli suran: 7, aw y'a fɔ: amina (Ala a minɛ); n'aw y'o fɔ Ala b'aw ka
duwawu  minɛ,  n'a  ye  kibaru  fili  k'a  kunberekun  minɛ  aw  fana  ka  kibaru  fili  k'aw
kunberekun minɛ; i k'a dɔn alimamu b'a kunberekun minɛ aw ɲɛ wa a bɛ wili aw ɲɛ
aw kana a kɔn; alimamu b'aw kɔnni min kɛ kunberekun minɛ la, a bɛ waajibiya aw
kan k'aw kunberekun minɛ ka kɔn alimami wilili ɲɛ ni sanga dɔɔni ye, a sangaw bɛɛ
ka dàmakɛɲɛ, aw ka kunberekunminɛ sanga ka kɛ a ta ɲɔgɔn ye, ni alimamu ko: Ala
ye mɔgɔ laminɛ min y'a tànu, aw y'a fɔ: tànun b'i ye anw tìgì Ala, ni selibagaw y'o
fɔ i k'a dɔn sanuya màsà Ala b'u ka duwawuw n'u ka kumakanw mɛ, barika màsa

Ala ko a ka Nabiɲuman nɛn kan kisi b'a ye: Ala ye mɔgɔ laminɛ min y'a tànun, o
kɔfɛ ni imamu ye kibaru fili k'a tenturu kɔmɔgɔw ka kan ka kibaru fili k'u tenturu, i
k'a dɔn alimamu b'a tenturu ka kɔn u ɲɛ a bɛ wili fana ka kɔn u ɲɛ, a fila bɛɛ janya
hakɛ ka kɛ kelen ye, alimamu ka tenturu hakɛ ka kɛ i n'a fɔ kɔmɔgɔw ta, n'a seera
sìgìli yɔrɔ ma jɔko fila kɔfɛ selibaa ka kuma fɔlɔ ka kɛ:" bonyaw ni seliw ni ɲumanw
bɛɛ b'e Ala de ye" màsàya ni sɔrɔli duumɛlen ni bonya bɛɛ ka kan ni Alakɔrɔtalen de
ye, o cogola seliwaati duuru bɛɛ, "kisi b'i kan yaa e ciden ani Ala ka hinɛ n'a ka
barika, kisi bɛ anw kan ani Ala ka jɔn ɲumanw" Ala deli kisi la ka bɔ lebu ni lajarabi
ni nàgasi ni cɛnniko bɛɛ ma; an b'an ka Nabiɲuman kɛrɛnkɛrɛn ni kisi kɛli ye, o kɔfɛ
an bɛ kisi ɲini an yɛrɛ ye ani jɔn ɲuman bɛɛ minnu bɛ Ala ka waajibikow waleya ani
jɔnw ka hakɛ, o kɔfɛ an bɛ seereya k'a fɔ mà foyi tɛ yen fo Ala, n bɛ seereya ko
Mamadu y'a ka ciden ye a ka jɔn do.

